

ԱՄՓՈՓԱԹԵՐԹ  
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ 2022 ԹՎԱԿԱՆԻ ՆՈՅԵՄԲԵՐԻ 17-ԻՆ ՍՏՈՐԱԳՐՎԱԾ «ՀԱՐԿԱԲՅՈՒՋԵՏԱՅԻՆ ԿԱՅՈՒՆՈՒԹՅԱՆ ԵՎ ՖԻՆԱՆՍԱԿԱՆ ՇՈՒԿԱՆԵՐԻ ԶԱՐԳԱՑՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳԻՐԸ ՎԱՎԵՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արտաքին գործերի նախարարություն
	22.11.2022թ.

	
	N 1111/53688-22

	Ասիական զարգացման բանկը համաձայնում է Ասիական զարգացման բանկի սովորական կապիտալ միջոցներից Հայաստանի Հանրապետությանը տրամադրել հարյուր միլիոն ($100,000,000) ԱՄՆ դոլարի  չափով վարկ, նշված գումարը կարող է ըստ անհրաժեշտության փոփոխվել Արժույթի փոխարկման միջոցով` Հայաստանի Հանրապետության և Ասիական զարգացման բանկի միջև ստորագրված «Հարկաբյուջետային կայունության և ֆինանսական շուկաների զարգացման ծրագիր» վարկային համաձայնագրի 2.06 բաժնի դրույթներին համապատասխան:
[bookmark: _GoBack]Ծրագրային մոտեցման հիմնական նպատակն է Հայաստանում ընդլայնել ֆինանսական շուկաները և ամրապնդել հարկաբյուջետային կառավարումը և կայունությունը։
Վարկային համաձայնագրի ուժի մեջ մտնելու ամսաթիվ է սահմանվում կնքման ամսաթվից 90-րդ օրվան հաջորդող օրը:
Առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ 2022թ. նոյեմբերի 17-ին Հայաստանի Հանրապետության և Ասիական զարգացման բանկի միջև ստորագրված «Հարկաբյուջետային կայունության և ֆինանսական շուկաների զարգացման ծրագիր» վարկային համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	21.11.2022թ.

	
	N 01/14.2/51645-2022

	Վարկային համաձայնագիրը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր: 
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Վարկային  համաձայնագիրը  ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:

	3. Ֆինանսների նախարարություն
	23.11.2022թ.

	
	N 
01/5-2/20530-2022

	Հայաստանի Հանրապետության (այսուհետ՝ Վարկառու) և Ասիական զարգացման բանկի միջև (այսուհետ՝ Վարկատու) 2022թ․ նոյեմբերի 17-ին ստորագրված «Հարկաբյուջետային կայունության և ֆինանսական շուկաների զարգացման ծրագիր» վարկային համաձայնագրի (այսուհետ՝ Համաձայնագիր) 2-րդ հոդվածի 2.01.(ա) բաժնի համաձայն՝ Վարկատուն համաձայնում է Վարկառուին տրամադրել 100 միլիոն ԱՄՆ դոլարի չափով վարկավորում հետևյալ պայմաններով և դրույթներով.
•	վարկի գումար` 100 մլն ԱՄՆ դոլար,
•	վարկի արժույթ՝ ԱՄՆ դոլար,
•	վարկային միջոցների մասհանման վերջնաժամկետ՝ 2023 թվականի հունիսի 30,
•	վարկի տոկոսադրույքի տեսակ՝ լողացող,
•	վարկի տարեկան տոկոսադրույք՝ SOFR + 0.6% մարժա,
•	պարտավորության վճարի դրույքաչափ՝ տարեկան 0.15%. հաշվարկվում է վարկի չմասհանված գումարի նկատմամբ համաձայնագրի ստորագրման ամսաթվին հաջորդող 60-րդ օրվանից սկսված և վճարվում է կիսամյակային պարբերականությամբ՝ տոկոսավճարների վճարման հետ միաժամանակ, 
•	մայր գումարը ենթակա է մարման հետևյալ ժամանակացույցով` 15.02.2026թ.-ից մինչև 15.02.2037թ. յուրաքանչյուր մարման մասնաբաժինը` 4.166667%, իսկ 15.08.2037 թվականի վերջին մարումը՝ 4.166659%,
•	վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա փետրվարի 15-ին և օգոստոսի 15-ին,
•	վարկի մարման ժամկետ՝ 12 տարի, 
•	վարկի արտոնյալ ժամկետ՝ 3 տարի, 
•	Վարկառուն ցանկացած ժամանակ կարող է դիմել ԱԶԲ-ին` խնդրելով կատարել վարկավորման պայմանների հետևյալ փոփոխությունները`
· փոխարկել ամբողջությամբ կամ մասնակիորեն վարկի օգտագործված և չմարված գումարի կամ չմասհանված գումարի արժույթը Բանկի համար ընդունելի մեկ այլ արժույթի,
· փոխարկել վարկի օգտագործված և չմարված գումարի կամ դրա մի մասի տոկոսադրույքը լողացողից ֆիքսվածի և հակառակը,
· սահմանել վարկի օգտագործված և չմարված գումարի կամ դրա մի մասի համար կիրառելի լողացող տոկոսադրույքի գծով վերին կամ վերին և ստորին սահմանաչափեր:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	22.11.2022թ.

	
	ԳՍ//31604-2022

	Հայտնում ենք, 2022 թվականի նոյեմբերի 17-ին Հայաստանի Հանրապետության և Ասիական զարգացման բանկի միջև ստորագրված «Հարկաբյուջետային կայունության և ֆինանսական շուկաների զարգացման ծրագիր» վարկային համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:





